ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՈՒ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Ֆինանսների նախարարություն
	24.06.2026թ.
N 01/9-2/16863-2026

	1. Այս կապակցությամբ հայտնում ենք, որ ՀՀ կառավարության 04.05.2017թ. N 526-Ն որոշմամբ հաստատված կարգի 23-րդ կետի 4-րդ ենթակետով հաստատված ցանկի 44-րդ տողի դրույթի համաձայն՝ ՄԱԿ-ի կոնվենցիայի կողմերի համաժողովների կազմակերպման համար անհրաժեշտ ապրանքները, աշխատանքները կամ ծառայությունները կարող են ձեռք բերվել «Գնումների մասին» օրենքի 23-րդ հոդվածի 1-ին մասի 1-ին կետի հիման վրա` հատուկ կամ բացառիկ իրավունքի առկայության հիմքով՝ յուրաքանչյուր առանձին դեպքում գնման գործընթացը կազմակերպելով ՀՀ կառավարության թույլտվությամբ:
Ելնելով վերոգրյալից՝ հայտնում ենք, որ եթե գնման առարկան՝
- ներառված չէ հիշյալ նորմի հիման վրա Կառավարության կողմից առանձին որոշմամբ տրամադրված թույտվության տակ, ապա անհրաժեշտ է նախագծում ներառել դրույթ՝ գնումը մեկ անձի գնման ձևով իրականացնելու թույլտվություն ստանալու վերաբերյալ.
- ներառված է հիշյալ նորմի հիման վրա Կառավարության կողմից առանձին որոշմամբ տրամադրված թույտվության տակ, ապա անհրաժեշտ է դրա մասին նշում կատարել նախագծի ընդունումը հիմնավորող փաստաթղթում:
	Պարզաբանում։ Հիմք ընդունելով ՀՀ կառավարության 2017 թվականի մայիսի 4-ի N 526-Ն որոշման 1-ին կետով հաստատված՝ գնումների գործընթացի կազմակերպման կարգի 23-րդ կետի 4-րդ ենթակետով նախատեսված ցանկի 44-րդ կետը, Կառավարության 2025 թվականի օգոստոսի 21-ի N 1187-Ա որոշմամբ թույլատրվել է շրջակա միջավայրի նախարարությանը 2026 թվականին Հայաստանի Հանրապետությունում կայանալիք Միավորված ազգերի կազմակերպության Կենսաբազմազանության մասին կոնվենցիայի կողմերի 17-րդ համաժողովի (COP-17) կազմակերպման և անցկացման մասնագիտացված ծառայության ձեռքբերումն իրականացնել մեկ անձից գնման ձևով: Որոշման նախագծով պահանջվող գումարը ներառված է Կառավարության 2025 թվականի օգոստոսի 21-ի N 1187-Ա որոշմամբ տրամադրված թույլտվության ծախսերում։
Որոշման նախագծի ընդունումը հիմնավորող փաստաթղթում կատարվել է լրացում:

	2. Միաժամանակ, առաջարկում ենք Նախագծի հիմնավորման մեջ ներկայացնել նաև, թե COP17 համաժողովի կազմակերպման ծառայությունների գնման մրցույթներում հաղթող ճանաչված մասնակիցների հետ կնքված համաձայնագրերի շրջանակներում առկա նախահաշվային արժեքներն ինչքանով են համարժեք նախկինում մատուցված նմանատիպ ծառայությունների արժեքների հետ:
	Պարզաբանում։ Նման մասշտաբի միջոցառում Հայաստանում երբևէ չի կազմակերպվել և նախկինում մատուցված նմանատիպ ծառայությունների արժեքներն ընդունել որպես նախադեպային և գնահատել դրանց համարժեքությունը հնարավոր չէ, ինչը պայմանավորված է մատուցվող ծառայությունների ծավալներով, ժամկետներով, լոգիստիկ և ստեղծված տարածաշրջանային ու աշխարհաքաղաքական խնդիրներով։

	3. Բացի այդ, առաջարկում ենք ներկայացնել տեղեկատվություն նաև COP17 համաժողովի կազմակերպման ընդհանուր գնահատված արժեքի վերաբերյալ։
	Պարզաբանում։ COP17 համաժողովի կազմակերպման ընդհանուր գնահատված արժեքի վերաբերյալ տեղեկատվություն տրամադրելը հնարավոր չէ, քանի որ միջոցառումը կազմակերպվում է ՄԱԿ-ի հատուկ ներկայացուցչի կողմից սահմանվող պահանջներին համապատասխան՝ նախատեսելով բարձրաստիճան հյուրերի (նախագահներ, վարչապետներ) պատշաճ և բարձր մակարդակով ընդունելություն։
Միաժամանակ, միջոցառման կազմակերպման ընդհանուր գնահատված արժեքի որոշումը ուղղակի պայմանավորված է լոգիստիկ ժամկետներով, ստեղծված տարածաշրջանային ու աշխարհաքաղաքական խնդիրներով։

	2. Ֆինանսների նախարարություն
	02.07.2026թ.
N 01/9-2/17808-2026

	       Ձեր 29.06.2026թ. N 1/06.2.1/5691-2026 գրությամբ ներկայացված` ««Հայաստանի Հանրապետության 2026 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N1910-Ն որոշման մեջ փոփոխություններ և լրացումներ կատարելու ու շրջակա միջավայրի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2026թ. պետական բյուջեով նախատեսված ՀՀ կառավարության պահուստային ֆոնդից 4.8 մլրդ դրամ հատկացնել «1071» ծրագրի «11005» միջոցառմանը՝ COP17-ի կազմակերպման ծառայությունները «Գնումների մասին» օրենքով սահմանված մեկ անձից գնման ձևով ձեռք բերելու նպատակով, հայտնում ենք, որ ՀՀ կառավարության պահուստային ֆոնդից գումարի հատկացման վերաբերյալ առարկություններ չունենք։
      Ինչ վերաբերվում է ձեռք բերվող ծառայությունների արժեքներին, ապա հաշվի առնելով, որ ամփոփաթերթի համաձայն՝ նախկինում մատուցված նմանատիպ ծառայությունների արժեքների հետ հա՝մարժեքությունը գնահատել հնարավոր չէ, հայտնում ենք, որ նշված ծառայությունների գնագոյացման վերաբերյալ դիրքորոշում հայտնել չենք կարող:
	Ընդունվել է ի գիտություն։ 


	[bookmark: _GoBack]     Միաժամանակ առաջարկում ենք Նախագծի ընդունումը հիմնավորող փաստաթղթում հստակ նշել, թե հատկացվող միջոցների հաշվին գնումներն արդեն իսկ ներառված են Կառավարության 21.08.2025թ. N 1187-Ա որոշմամբ տրամադրված թույլտվության մեջ, թե ոչ: Եթե ոչ, ապա անհրաժեշտ է նախագծում նախատեսել կարգավորում՝ այդ գնումները ևս մեկ անձից գնման ձևով իրականացնելու համար
	Ընդունվել է։ Որոշման նախագծի ընդունումը հիմնավորող փաստաթղթում կատարվել է լրացում, հետևյալ բովանդակությամբ՝ 
«Հիմք ընդունելով ՀՀ կառավարության 2017 թվականի մայիսի 4-ի N 526-Ն որոշման 1-ին կետով հաստատված՝ գնումների գործընթացի կազմակերպման կարգի 23-րդ կետի 4-րդ ենթակետով նախատեսված ցանկի 44-րդ կետը, Կառավարության 2025 թվականի օգոստոսի 21-ի N 1187-Ա որոշմամբ (կցվում է) թույլատրվել է շրջակա միջավայրի նախարարությանը 2026 թվականին Հայաստանի Հանրապետությունում կայանալիք Միավորված ազգերի կազմակերպության Կենսաբազմազանության մասին կոնվենցիայի կողմերի 17-րդ համաժողովի (COP-17) կազմակերպման և անցկացման մասնագիտացված ծառայության ձեռքբերումն իրականացնել մեկ անձից գնման ձևով: Որոշման նախագծով պահանջվող գումարը ներառված է Կառավարության 2025 թվականի օգոստոսի 21-ի N 1187-Ա որոշմամբ տրամադրված թույլտվության ծախսերում։»։



